
va uning samarali rivojlanishini ta’minlashning ustuvor yo‘nalishlaridan biri hisoblanadi. Magolada ta’lim muassasalarini
moliyalashtirish mexanizmlariga turli yondashuvlarning batafsil tavsifi berilgan, moliyaviy, statistik va prognoz ma’lumotlar
asosida moliyaviy resurslarni boshgarish mexanizmining ta’siri tahlil gilingan hamda moliyaviy resurslardan magsadl|i
foydalanish samaradorligini oshirishning asosiy usullari ishlab chigilgan. Resurslardan to‘g‘ri va ogilona foydalanish oliy
ta’limni modernizatsiya qilish, ijtimoiy soha va iqtisodiyot tarmoglarini ilg‘or ta’lim texnologiyalari asosida rivojlantirishga
xizmat qilishi aniglangan.

Abstract. This article presents approaches to studying the improvement of the mechanism for managing financial
resources in higher educational institutions. In modern conditions, targeted management of financial resources is one of
the priority areas for reforming higher education and developing the most effective development. The article provides a
detailed description of various approaches to the mechanism of financing educational institutions, analyzes the influence
of financial, statistical and forecast information of the mechanism for managing financial resources, and develops the
main ways to increase the efficiency of targeted use of financial resources. It has been determined that the correct and
targeted use of resources contributes to increased modernization of higher education, development of the social sphere
and economic sectors based on advanced educational technologies.

AHHOTauus. B paHHOW cTaTtbe npuBedeHbl MOAXOAbl MO M3YYEeHW COBEPLUEHCTBOBaHWS MeXaHu3ma yrpaBlieHusi
brHaHCOBBIMM pecypcamm BbICLUNX y4eOHbIX 3aBefeHMsAX. B COBpeEMEHHbIX YCNOBUSIX LiefieHanpaBieHHOe yNpaBneHns
brHaHCOBbLIMU pecypcamu ABMSETCS OAHUM U3 NPUOPUTETHBLIX HanpaBneHui pecopMUpPOBaHNs BbiCLLErO 0O6pa3oBaHms
1 pasButus Hanbonee appeKkTMBHOrO pa3BuTus. B cTatbe gaHa nogpobHasi XapaKTepucTUKa pasnmnyHbIX NOAXOAOB K
MexXaHn3mMy CbI/IHaHCI/IpOBaHVIFl y‘-leﬁHbIX 3aBe,quvu7|, npoeegeHa aHanuMs BIUAHUA d)I/IHaHCOBbIX, CTaTUCTUYECKUX U
NMPOrHO3MpyeMbIX MHOPMaUMA MexaHu3mMa ynpaBrneHus (UHAHCOBbLIMU pecypcamu, pa3paboTaHbl OCHOBHbIE MyTW
MOBbILEHNS 3(PEKTUBHOCTN MO LieNeHanpaBieHHOro MCMNonb3oBaHWsA (OUHAHCOBBIX pecypcoB. OnpeneneHo 4Tto
npaBuIbHOE W LieneHanpasBneHHoe 1CMoSib30BaHNE PecypcoB CMOCOOCTBYET K MOBbILIEHVIO MOLEPHU3ALMM BbICLLETO
obpas3oBaHusl, pa3BUTUsi couuanbHoW cdepbl U OTpacrer 3KOHOMUKM Ha OCHOBE MepenoBbix 0Opas3oBaTenbHbIX
TEXHOMOrnM.

KnioueBble crioBa: Bbicluee y4eGHoe 3aBegeHue, rHaHCUPOBaHWe, UHaHChHI, MEXaHW3M, PbiIHOK 06pa3oBaTenbHbIX
ycnyr, GlomKeTupoBaHue, (OUHAHCOBbIE PECYPChbl, UHBECTULMOHHBIA WHCTPYMEHT, MHHOBAaLMOHHas oGpasoBaTensHas
TEXHOMOMWs, CTaHaapThl, KpuUTepuu, Y4yebGHbIi Mpouecc, cuctema o6pasoBaHWs, MOArOTOBKA KagpoB, MOZErb,
MeXayHapoaHOEe COTPYAHWNYECTBO.

@ https://yashil-iqtisodiyot-taraqqiyot.uz




2025-yil, noyabr. Ne 11-son. YASHIL IQTISODIYOT VA TARAQQIYOT fi\l/i'

KIRISH

Oliy ta’lim sohasidagi moliyaviy boshqaruv sifatli ta’lim, ilmiy tadgigotlar va innovatsiyalarni rivojlantirishda
hal giluvchi rol o‘ynaydi. O‘zbekistonda yangi yondashuvlar va zamonaviy o'gitish metodlarini joriy etishga
alohida e’tibor garatiimogda. Xususan, “O‘zbekiston Respublikasi oliy ta’lim tizimini tubdan isloh qilishning
ustuvor yo'nalishlarini belgilash, mustaqil fikrlaydigan, yuqori malakali kadrlarni tayyorlash jarayonini
zamonaviy bilimlar va yuksak ma’naviy-axloqiy fazilatlar asosida sifat jihatidan yangi bosgichga ko‘tarish, oliy
ta’'limni modernizatsiya qgilish hamda ilg‘or ta’lim texnologiyalari asosida ijtimoiy soha va igtisodiyot tarmoglarini
rivojlantirish magsadida” [1] O‘zbekiston Respublikasi oliy ta’lim tizimini 2030-yilgacha rivojlantirish konsepsiyasi
tasdiglandi.

MAVZUGA OID ADABIYOTLAR SHARHI

Oliy ta’lim muassasalarining moliyaviy resurslarini boshgarish mexanizmlarini takomillashtirish masalasi
bo‘yicha ilmiy tadgigotlar ko‘plab olimlar tomonidan o‘rganilgan. I. Liefner o'z tadgiqotlarida universitet tizimlarida
resurslarni tagsimlash samaradorligi davlat va bozor mexanizmlarining uyg‘unligiga bog‘ligligini ta’kidlaydi.
Uning fikricha, resurslarni natijaga yo‘naltiriigan tarzda boshqgarish oliy ta’lim sifatini oshiruvchi asosiy omil
hisoblanadi.

Jahon Banki mutaxassislari olib borgan tahlillarda oliy ta’lim muassasalarining moliyaviy bargarorligini
ta’minlash uchun avtonomiyani kengaytirish, shaffof budjet tizimlarini joriy etish va ichki nazorat mexanizmlarini
kuchaytirish zarurligi gayd etiladi. Ularning “Higher Education for Development” nomli hisobotida moliyaviy
boshqaruvni strategik rejalashtirish bilan integratsiyalash universitetlar samaradorligini oshirishga xizmat qilishi
alohida ta’kidlangan.

OECD tomonidan tayyorlangan “Benchmarking Higher Education System Performance” hisobotida esa
byudjetlashtirish va hisobot tizimlarini ragamlashtirish, shuningdek, ichki moliyaviy nazorat mexanizmlarini
kuchaytirish orqali ta’'lim muassasalarining resurslardan foydalanish samaradorligini oshirish mumakinligi
ko‘rsatiladi. OECD ekspertlari bu jarayonda xalgaro standartlarga asoslangan baholash tizimini joriy etish
muhimligini gayd etgan.

Yevropa universitetlari tajribasini o'rgangan N. Matveeva o'z tadgiqotlarida samaradorlikka asoslangan
moliyalashtirish (performance-based funding) tizimi ijobiy natijalar bilan bir qatorda, ba’zan noxolis ragobat va
strategik xatti-harakatlarni keltirib chigarishi mumekinligini ta’kidlaydi. Shu bois bunday mexanizmlar faqgat sifat
kafolati tizimlari bilan uyg‘un holda joriy etilganda samara beradi.

Ye.G. Kuproning fikriga ko‘ra, “Global jarayonlarning kuchayishi va bilimlar igtisodiyoti shakllanayotgan
hozirgi sharoitda oliy ta’lim sohasida moliyaviy boshgaruv usullarini takomillashtirish va yangilash ta’limni
rivojlantirish jarayonining zarur bosqichiga aylanmoqda” [4]. Muallifning ushbu fikriga qo‘shilgan holda aytish
mumkinki, olib borilayotgan iqtisodiy islohotlar bilan bir gatorda oliy ta’lim tizimida amalga oshirilayotgan
igtisodiy va moliyaviy islohotlar ham o‘ziga xos e’tibor hamda tizimli moliyaviy boshgaruvni talab etadi.

“Ta’lim muassasalarining moliyaviy boshqgaruv tizimini o‘zgartirish yo‘nalishlari” maqolasi mualliflari M.V.
Alikaeva va T.A. Nalchadjining fikriga ko‘ra, “Ta’lim muassasasining moliyaviy boshqgaruv tizimini moliyaviy
munosabatlarni tashkil etish turlari va shakllari, shuningdek, moliyadan, jumladan davlat moliyasidan foydalanish
usullarining yig‘indisi sifatida tasavvur qilish mumkin. Bu esa ta’lim muassasasining moliyaviy siyosatini amalga
oshirishni ta’minlaydi hamda rivojlanishning strategik va taktik maqgsadlariga erishishga garatilgan” [5].

Umuman olganda, adabiyotlar tahlili shuni ko‘rsatadiki, oliy ta’lim muassasalarida moliyaviy resurslarni
boshgarish mexanizmlarini takomillashtirish uchun moliyaviy avtonomiyani oshirish, natijaga yo‘naltirilgan
moliyalashtirish tizimini joriy etish, shaffof budjetlashtirish va ichki audit mexanizmlarini kuchaytirish,
shuningdek, ragamli boshgaruv vositalarini keng qo‘llash zarur. Bunday yondashuvlar nafaqat resurslardan
ogilona foydalanishni, balki ta’lim sifatining barqaror o‘sishini ham ta’minlaydi.

TADQIQOT METODOLOGIYASI

Oliy o‘quv yurtlarida moliyaviy resurslarni boshqgarish mexanizmini aniglash va ularning ahamiyatlilik
darajasini belgilash fundamental ilmiy tadgiqot metodologiyasiga, jumladan, induksiya va deduksiya, dialektik
birlik, nazariya va amaliyot o‘rtasidagi bog'liglik, taggoslash hamda analogiya usullariga asoslanadi. Tadqgigotda
igtisodiy jarayonlarni rivojlantirishda oliy o‘quv yurtlarida moliyaviy resurslarni boshqarish xususiyatlari va
muassasalar istigbolli rejalarini tuzishda ularning rolini oshirishga doir fikrlarni nazariy tahlil gilish imkonini
beruvchi tizimli yondashuvdan foydalanildi.

TAHLIL VA NATIJALAR

O‘zbekistonda oliy ta’lim va ilmiy tadgiqot faoliyatini rivojlantirishga katta ahamiyat beriimogda. Shu
sababli oliy ta’lim muassasalarining moliyaviy resurslarini boshqarish mexanizmini takomillashtirish muhim
vazifa hisoblanadi. Oliy o‘quv yurtlarining moliyaviy resurslarini boshgarish mexanizmini takomillashtirishdagi
birinchi gadam budjet shaffofligini mustahkamlash bo‘lishi kerak. Bu esa budjet mablag‘larining magsadli va
samarali ishlatilishini ta’minlash uchun hisobot hamda nazorat mexanizmlarini kuchaytirishni o'z ichiga oladi.
Aniq tuzilma va ishlab chiqgilgan budjet nazorati tartib-qoidalari universitetlarga moliyaviy resurslardan yanada
samarali foydalanish imkonini beradi.

O‘zbekistonda 2024-yilgi Davlat budjeti loyihasida ijtimoiy xarajatlarning katta gismi (46%) ta’lim sohasiga
yo‘naltirilishi rejalashtiriigan. 2024-yilda ta’lim sohasiga 69 076,2 mird so‘m ajratilishi ko‘zda tutilgan bo'lib, bu
joriy yildagi kutilayotgan ijroga nisbatan 8,5 trin so‘mga ko‘pdir. Oliy ta’lim xarajatlari sohadagi asosiy ustuvor
yo‘nalishlarni hisobga olgan holda prognoz gilingan: 2026-yilgacha oliy ta’lim gamrovini 50% gacha oshirish va
ta’lim sifatini yaxshilash. [2]

Agar e’tibor ta’lim xarajatlariga qaratilsa, quyidagi rasmda 2023-2028-yillar kesimida oliy ta’limga
ajratilayotgan mablag‘lar dinamikasi keltiriigan. 2023-yilda oliy ta’limga 10 trin so‘m xarajat gilingan bo‘lsa,
2025-yilda bu ko‘rsatkich 15 trln so‘mni, 2028-yilda esa 19 trin so‘mni tashkil etishi prognoz gilinmogda (1-rasm).

1-rasm. Ta’lim xarajatlari tarkibi, trln so‘m [3]

Zamonaviy moliyaviy boshgaruv tizimlarini joriy etish oliy o‘quv yurtlarining moliyaviy boshqaruvini
yaxshilash yo‘lidagi muhim gadam hisoblanadi. Zamonaviy axborot texnologiyalari va dasturiy yechimlardan
foydalanish boshqgaruv hisobi, budjetlashtirish va moliyaviy tahlilni avtomatlashtirish imkonini beradi, bu esa
pirovardida moliyaviy resurslarni boshqarishni yanada samarali tashkil etishga xizmat giladi.

Moliyaviy boshqaruv — bu moliyaviy hamda u bilan bog'liq igtisodiy va ijtimoiy tizimlarga ularni rivojlantirish
va takomillashtirish magsadida ta’sir ko‘rsatish jarayonidir. Kerakli natijaga erishish uchun obyektga magsadli
ta’sir ko‘rsatish usullari va vositalari qo‘llaniladi. Moliya tizimida moliyaviy mexanizm orgali hamda uning
metodlari, ko‘rsatkichlari, rag‘batlantirish va jazolash vositalari yordamida moliyaviy boshgaruv amalga
oshiriladi.

Oliy o‘quv yurtlarining moliyaviy boshqaruv jarayoni davlat igtisodiyotidagi moliyaviy boshqaruv tizimining
ajralmas gismi hisoblanadi. Uzoq vaqt davomida oliy o‘quv yurtlari ushbu jarayonning passiv ishtirokchisi
bo‘lganligi sababli, bizningcha, oliy o‘quv yurtlaridagi moliyaviy boshgaruv jarayoni moddiy ishlab chiqarish
sohasidagi moliyaviy boshqaruv tizimiga o‘xshash tarzda quirilishi lozim.

Moliyaviy tartib-intizomni ta’minlash uchun moliyaviy boshqgaruvning aniq standartlari va tartib-qoidalarini
belgilash, shuningdek, oliy o‘quv yurtlari moliya mutaxassislari uchun o‘quv dasturlarini tashkil etish zarur.
Oliy o‘quv yurtlari xodimlari orasida moliyaviy javobgarlik madaniyatini shakllantirish resurslardan ogilona
foydalanishga yordam beradi.

Shu bilan birga, “kraudfanding” texnologiyasiga alohida e’tibor qaratish lozim. Uni yetakchi xorijiy oliy
o‘quv yurtlarida amalga oshirilayotgan loyihalarni (shu jumladan innovatsion texnologiyalar, tadqiqgotlar,
texnologiyalar transferi va ijtimoiy loyihalarni) moliyalashtirishning yangi investitsiya vositasi sifatida baholash
mumkin. Mamlakatimiz oliy o‘quv yurtlarida kraudfanding texnologiyalaridan foydalanish orgali yosh olimlar va
igtidorli talabalar tomonidan olib boriladigan ilmiy tadgiqotlarni moliyalashtirish uchun maxsus jamg‘armalar
tashkil etish magsadga muvofigdir.

Ko'plab ilmiy va amaliy manbalarda ushbu investitsiya vositasidan ta’lim sohasida foydalanish eng istigbolli
yo‘nalishlardan biri sifatida tan olingan. Olimlarning baholashicha, dunyoning yetakchi mamlakatlaridagi 45 dan
ortiq universitet kraudfanding texnologiyasidan foydalanmoqda. Bizningcha, ushbu texnologiyadan foydalanish
respublikamiz oliy o‘quv yurtlariga go‘shimcha moliyaviy resurslarni jalb etish jarayonida kuzatilayotgan
muammolarni bartaraf etishda muhim ahamiyat kasb etadi [6].

O'tkazilgan tadgiqot oliy o‘quv yurtlarining “moliyaviy boshqgaruv mexanizmi” tushunchasiga mualliflik
yondashuvini ishlab chigish imkonini berdi (2-rasmga qarang). Bizning fikrimizcha, oliy o‘quv yurtlarining
moliyaviy resurslarini boshqarish mexanizmi — bu davlat va jamiyat tomonidan belgilangan vazifalarni amalga
oshirish bilan bog'liq faoliyatni tashkil etish hamda uni o‘tkazish mexanizmining tarkibiy gismi bo‘lib, moliyaviy
resurslarni shakllantirish va sarflash jarayonida yuzaga keladigan moliyaviy munosabatlarni tashkil etish
shakllari va turlari, shuningdek, strategik hamda taktik magsadlarni amalga oshirishga yo‘naltiriigan usullar
yig‘indisidan iboratdir (2-rasm).

2-rasm. Moliyaviy boshqaruv mexanizmi

O'zbekistonda barqaror rivojlanishni ta’'minlash magsadida O‘zbekiston Respublikasi oliy ta’'lim tizimini
2030-yilgacha rivojlantirish konsepsiyasida quyidagilar ko‘zda tutilgan:

Oliy ta’lim muassasalarining infratuzilmasi va moddiy-texnika bazasini yaxshilash, shu jumladan xalgaro
moliya institutlarining imtiyozli mablag‘larini keng jalb qilish hisobiga; oliy ta’lim muassasalarini bosqgichma-
bosqich o'zini o‘zi moliyalashtirish tizimiga o‘tkazish va ularning moliyaviy barqarorligini ta’'minlash; kadrlar
buyurtmachilari, ilmiy-tadqigot va oliy ta’lim muassasalari ortasida ilmiy ishlarni olib borish hamda ularning
natijalarini tijoratlashtirish, biznes-inkubatorlar va venchur moliyalashtirish faoliyatini rivojlantirish bo'yicha
o'zaro manfaatli hamkorlikni yo‘lga qo‘yish; oliy ta’lim muassasalarini bosgichma-bosgich o‘zini oz
moliyalashtirish tizimiga o‘tkazish, moliyaviy barqarorlikni ta’minlash, ish haqi tizimini takomillashtirish, samarali
va shaffof moliyalashtirish mexanizmlarini joriy etish; igtisodiyot tarmoglarining kadrlarga bo‘lgan ehtiyojini,
shuningdek, oliy ta’lim muassasalarining reytingi va xarajatlarni qoplash darajasini inobatga olgan holda ta’lim
yo‘nalishlari bo‘yicha pullik kontrakt migdorlarini mustaqil belgilash tizimiga bosqichma-bosqich o'tish; oliy ta’lim
muassasalarini moliyalashtirish, xarajatlar smetasini shakllantirish tartibi, ichki moliyaviy tekshiruv o‘tkazish
sohasidagi amaldagi normativ-huquqiy hujjatlarga rioya qilish faoliyatini takomillashtirish, bu jarayondagi
korrupsiya holatlarini o'z vaqgtida aniglash va bartaraf etishni ta’minlash.

Yana bir muhim gadam — oliy o‘quv yurtlarining moliyaviy natijalarini monitoring qilish va baholash tizimini
rivojlantirishdir. Muammolarni aniglash hamda moliyaviy resurslarni boshgarishni yaxshilash magsadida
moliyaviy natijalarni doimiy ravishda monitoring gilish va baholash mexanizmlarini yaratish oliy o‘quv yurtlarining
moliyaviy resurslarini boshqarishni takomillashtirishda muhim rol o‘ynaydi.

XULOSA VA TAKLIFLAR

Xulosa qilib aytganda, O‘zbekistonda oliy o‘quv yurtlarining moliyaviy resurslarini boshqarish mexanizmini
takomillashtirish ularning moliyaviy bargarorligini ta’minlash, ta’lim sifatini oshirish va ilmiy-tadqiqot bazasini
rivojlantirish uchun strategik ahamiyat kasb etadi. Yuqorida keltirilgan chora-tadbirlarni amalga oshirish

universitetlarga moliyaviy resurslardan samarali foydalanish va oz faoliyatida yuqori natijalarga erishish
imkonini beradi.

© Materiallar ko‘chirib bosilganda ““Yashil” igtisodiyot va taraqqgiyot” jurnali manba sifatida
ko‘rsatilishi shart. Jurnalda bosilgan material va reklamalardagi dalillarning anigligiga mualliflar
ma’sul. Tahririyat fikri har vagt ham mualliflar fikriga mos kelamasligi mumkin. Tahririyatga
yuborilgan materiallar qaytarilmaydi.

Mazkur jurnalda maqolalar chop etish uchun quyidagi havolalarga
magola, reklama, hikoya va boshqa ijodiy materiallar yuborishingiz mumkin.
Materiallar va reklamalar pullik asosda chop etiladi.

Bot: @iqtisodiyot_77
Tel.: 93 718 40 07

Jurnalga istalgan payt quyidagi rekvizitlar orgali obuna bo‘lishingiz mumkin. Obuna bo‘lgach,
@iqtisodiyot_77 telegram sahifamizga to‘lov hagidagi ma’lumotni skrinshot yoki foto shaklida
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Yashil” igtisodiyot va taraqqiyot” jurnali 03.11.2022-yildan
O‘zbekiston Respublikasi Prezidenti Adminstratsiyasi huzuridagi
Axborot va ommaviy kommunikatsiyalar agentligi tomonidan
Ne566955 reyestr ragami tartibi bo‘yicha ro‘yxatdan o‘tkazilgan.
Litsenziya ragami: Ne046523. PNFL: 30407832680027

Rl [ f
EE-T- B Je Jurnal sayti: https://yashil-igtisodiyot-taraqqiyot.uz




